
   Тăван халăх енне пуç тайса

Эп утатăп çаплах малалла,

Мирпе туслăх çинчен шутласа

Çĕклес тетĕп мĕнпур вăй-хала.



Тăван халăх, сана ыр сунса

Эп ĕçлетĕп çанна тавăрса,

Çĕршыва чĕререн юратса

Парнелетĕп юрра шăратса.



Тăван халăх, эп сан ывăлу,

Эс ӳстертĕн, эс шантăн мана

Умăмра — çĕнтерӳллĕ çулу,

Нихăçан çухатмастăп ăна!



Тăван халăх, эп ĕмĕр санпа.

Юлас марччĕ кун-çул уттинчен.

Чун хавалĕ пĕрле çĕршывпа

Вут чĕреçĕм таппи сӳниччен.

  